
సీఏఏ కింద భారత 
పౌరసత్వ సర్టి ఫికెట్లు

- జయభేరి, న్యూఢిల్లీ మే 15:

 పౌరసత్వ సవరణ చట్టం (సీఏఏ) కింద తొలిసారి 14 మందికి భారత 
పౌరసత్వ సర్టిఫికెట్లు  అందజేశారు.  పాకిస్థా న్‌, ఆఫ్ఘనిస్థా న్‌, బంగ్లా దే -
శ్‌లో వేధింపులకు గురైన ముస్లిమేతర వలసదారులు భారతీయులుగా 
గుర్తింపు పొందారు. బుధవారం ఢిల్లీలో జరిగిన కార్యక్రమంలో కేంద్ర 
హోం కార్యదర్శి అజయ్ కుమార్ భల్లా  14 మంది దరఖాస్తుదారులకు 
పౌరసత్వ ధృవీకరణ పత్రాలు అందజేశారు. బుధవారం సీసీఏ కింద 
ఢిల్లీలోని 300 మందికి భారత పౌరసత్వ

మోదీ కోసం ఏదైనా 
వండడానికి సిద్ధం

- జయభేరి, హైదరాబాద్, మే 15:
విద్యుత్ ఉద్యోగుల సహకారంతో పటిష్ఠమైన వ్యవస్థను ఏర్పాటు చేసి, బీ-
ఆర్ఎస్ ప్రభుత్వం 24 గంటలపాటు నిరంతరాయంగా విద్యుత్ సరఫరా 
చేసిందన్నారు. కరెంట్ కోతలు లేని ఏకైక రాష్ట్రంగా తెలంగాణను నిలిపామ-
న్నారు. కాంగ్రెస్ ప్రభుత్వం కేవలం 5 నెలల్లో నే  ఆ వ్యవస్థను కుప్ప కూల్చింది. 
గృహ, వ్యవసాయ, పారిశ్రామిక అవసరాలకు కావాల్సిన విద్యుత్ సరఫరా 
చేయడంలో రేవంత్ ప్రభుత్వం పూర్తిగా విఫలమైంది. అయితే వారి చేతగాని 
తనాన్ని కప్పిపుచ్చుకునేందుకు సీఎం రేవంత్ రెడ్డి ప్రతిపక్షాలు, విద్యుత్ 
ఉద్యోగులపై నిరాధార ఆరోపణ చేస్తున్నారు. తెలంగాణ రాష్ట్ర ఉద్యమం-
లో, రాష్ట్ర పునర్ నిర్మాణంలో కీలక పాత్ర పోషించిన విద్యుత్ ఉద్యోగులను 
నిందించడం, చర్యలు తీసుకోవడం వారి ఆత్మస్థైర్యాన్ని దెబ్బతీయడమేనని’ 
హరీష్ రావు మండిపడ్డా రు.కాంగ్రెస్ ప్రభుత్వం చేతకానితనాన్ని విద్యుత్ 
ఉద్యోగులపై నెడుతున్నారు తప్ప కరెంటు కోతలను ఎలా సరిదిద్దా లనే చిత్త-
శుద్ధి సీఎం రేవంత్ రెడ్డిక లేకపోవడం

చేతకాని కాంగ్రెస్ ప్రభుత్వం

సినిమా బంద్
- జయభేరి, హైదరాబాద్,  మే 15:

ఇండియాలో ఎక్కువగా జనాలను ఆకట్టు కునేవి రెండే రెండు ఒకటి 
సినిమా, రెండోది క్రికెట్.. సినిమాల విషయానికొస్తే ఇండియా మూవీస్ 
కు పెద్ద పీట వేస్తుంది. మన సినిమాలు ప్రపంచ వ్యాప్తగా గుర్తింపు తెచు -
కుంటున్నాయి. ఇదిలా ఉంటే ఓటీటీలు వచ్చాకా థియేటర్స్ కు పెద్ద 
సంఖ్యంలో జనాలు రావడంలేదు అని గతంలో చాలా మంది ఆరోపిం-
చారు. అలాగే సినిమా నచ్చితే థియేటర్స్ లో కూడా చూస్తారు అని కొన్ని 
సినిమాలు నిరూపించాయి. ఇక ఇప్పుడు 

మ్యుటేష‌న్ల‌ తో 
భార‌త్‌లో కొత్త  
కోవిడ్ వేరియంట్లు

- జయభేరి, న్యూఢిల్లీ మే 15:
 భార‌త్‌లో కొత్త కోవిడ్ వేరియంట్లు  ప్ర‌బ‌లుతున్నాయి. మ్యుటేష‌న్ల‌తో 
ఆ వేరియంట్లు  వ్యాపిస్తున్నాయి. వాటిని సంయుక్తంగా ఫ్లిర్ట్ అని పిలు -
స్తున్నారు. ఓ మీడియా క‌థ‌నం ప్ర‌కారం ఇటీల అమెరికా కోవిడ్ కేసుల 
సంఖ్య పెర‌గ‌డానికి ఆ ఫ్లిర్ట్ వేరియంట్లే కార‌ణ‌మ‌ని తెలుస్తోంది. కొత్త 
వేరియంట్ల‌లో కేపీ.2, కేపీ1.1, ఎఫ్ఎల్ఐఆర్‌టీ ఉన్నాయి. మ్యుటేష-
‌న్ల నుంచి వ‌చ్చిన ప‌దాల‌తో ఈ వేరియంట్ల‌కు నామ‌క‌ర‌ణం చేశారు. 
జేఎన్.1 వేరియంట్ నుంచి ఈ కొత్త వేరియంట్ల మ్యుటేష‌న్ అయిన‌ట్లు  
తెలుస్తోంది.కేపీ.2 వేరియంట్ ఏంటో తెలుసుకుందాం. ఇది ఒమిక్రాన్ 
జేఎన్.1 వేరియంట్ నుంచే పుట్టింది. ఇక జేఎన్.1 కేసుల సంఖ్య‌ను ఈ 
కొత్త వైర‌స్‌ దాటేస్తున్న‌ది. అమెరికా, 

మూడు రోజులు..
వానలే.. వానలు

- జయభేరి, హైదరాబాద్, మే 15:

తెలంగాణలో వాతావరణం క్రమేపీ చల్లబడుతోంది. ఎండల తీవ్రత 
తగ్గింది. కొన్ని ప్రాంతాల్లో  47 డిగ్రీలకు పైనే ఉష్ణో గ్రతలు.. ప్రస్తుతం 
40 డిగ్రీలకు పడిపోయింది. దీనికి కారణంగా ఉపరితల ఆవర్తనమే 
అని అంటున్నారు వాతావరణ శాఖ

గ్రాడ్యుయేట్ ఎన్నికల 
ప్రచార హోరు

- జయభేరి, వరంగలల్,  మే 15:
వరంగల్ – ఖమ్మం – నల్గ ొండ పట్టభద్రుల ఎమ్మెల్సీ ఉప ఎన్నికలో 52 
మంది అభ్యర్థు లు పోటీ పడుతున్నారు. పట్టభద్రుల ఎమ్మెల్సీ ఉప ఎన్నికకు 
63 మంది అభ్యర్థు లు నామినేషన్లను

ఐఏఎస్‌, ఐపీఎస్‌ల 
బదిలీలపై కసరత్తు
8	ఖాళీల భర్తీ పై దృష్టి

8	ఐపీఎస్‌ అధికారులకూ స్థా నభ్రంశం

8	కొందరు కలెక్ట ర్ల కూ తప్పని బదిలీ!

8	కౌంటింగ్‌ ముగియగానే ఉత్తర్ వులు

- జయభేరి, హైదరాబాద్‌, మే 15:

రాష్ట్రంలో లోక్‌సభ ఎన్నికలు ముగిసిన నేపథ్యంలో పాలనపై దృష్టి 
సారించిన ప్రభుత్వం.. త్వరలో పలువురు ఐఏఎస్‌, ఐపీఎస్‌ అధికా -
రులను బదిలీ చేయనుందా? ఈ మేరకు ఇప్పటికే కసరత్తు మొదలు 
పెట్టిందా? జూన్‌ 4న ఎన్నికల ఫలితాల విడుదల తర్వాత ఏ క్షణానన్ైనా 
బదిలీ ఉత్తర్వులను విడుదల చేయనుందా? ఈ ప్రశ్నలకు ప్రస్తుత పరి -
ణామాలు, పరిపాలనలో ప్రభుత్వ

ధాన్యం కొనుగోళ్లు  ధాన్యం కొనుగోళ్లు  

సాఫీగా సాగాలిసాఫీగా సాగాలి
- జయభేరి, హైదరాబాద్‌, మే 15: 

ప్రజలకు ఇచ్చిన మాట ప్రకారం ఆగస్టు  15వ తేదీలోగా 
రైతు రుణమాఫీ చేసి తీరాల్సిందేనని ముఖ్యమంత్రి 
రేవంత్‌రెడ్డి అధికారులతో అన్నారు. ఇందుకు అవ-
సరమైన ఏర్పాట్లు  చేయాలని వారిని ఆదేశించారు. 
రైతులను రుణ విముక్తులను చేయాలని రాష్ట్ర ప్రభు-
త్వం లక్ష్యంగా పెట్టు కున్నందున.. నిర్ణీత గడువులోగా 
నిధులను సమీకరించే ప్రయత్నాలు పూర్తి చేయాలన్నా-
రు. ఇందుకోసం భారీ మొత్తంలో నిధులు ఇచ్చేందుకు 
ముందుకువచ్చే బ్యాంకర్లతో సంప్రదింపులు చేయాలని 
సూచించారు. రుణమాఫీకి సంబంధించి మహారాష్ట్ర, 
రాజస్థా న్‌, ఇతర రాష్ట్రాల్లో   అనుసరించిన విధానాలను 
అధ్యయనం చేయాలని ఆదేశించారు. అవసరమైతే 
రైతుల సంక్షేమానికి ప్రత్యేక కార్పొరేషన్‌ ఏర్పాటు చేసి 
రుణమాఫీకి సరిపడే నిధులను సర్దుబాటు  చేయాలని, 
ఎన్నికల కోడ్‌ ముగిసేలోపు ఈ నిధుల సమీకరణకు మా-
ర్గా లను అధ్యయనం చేయాలని అన్నారు. రూ.2 లక్షల 
రుణమాఫీకి సంబంధించి

- జయభేరి, కోల్ కత్తా , మే 15:
ప్రజల ఆహారపు అలవాట్లలో జోక్యం చేసు -
కోవడం తగదంటూ మమతా బెనర్జీ బిజెపికి 
చురకలంటించారు. నవరాత్రుల సందర్భంగా 
బీహార్ మాజీ ఉప ముఖ్యమంత్రి, ఆర్జేడీ నేత 
తేజస్వీ యాదవ్ చేపలు తింటూ కనిపించారు. 
దీనికి సంబంధించిన వీడియోను సోషల్ 
మీడియాలో పంచుకున్నారు. అయితే.. దీనిపై 
బీజేపీ తీవ్ర స్థా యిలో విరుచుకుపడింది.. 
నవరాత్రుల సమయంలో హిందువుల మనో-
భావాలను

పశ్చిమ బెంగాల్ ముఖ్యమంత్రి 
మమతా బెనర్జీ ప్రధాని నరేంద్ర మోడీ 

టార్గెట్‌గా పలు కీలక వ్యాఖ్యలు 
చేశారు. మోదీ కోసం ఏదైనా 

వండడానికి సిద్ధంగా ఉన్నానని.. 
అయితే ప్రధానమంత్రి దానిని రుచి 
చూడటానికి సిద్ధంగా ఉంటారో..? 

లేదో.. తెలియదంటూ.. 
వ్యాఖ్యానించారు.

తెలంగాణ విద్యుత్ ఉద్యోగులపై 
సీఎం రేవంత్ రెడ్డి  చేసిన అనుచిత 

వ్యాఖ్యలను బీఆర్ఎస్ ఎమ్మెల్యే 
హరీష్ రావు తీవ్రంగా ఖండించారు. 

రాష్ట్ రంలో కరెంట్ కోతలపై తమ 
సర్కార్ వైఫల్యాలను 

అంగీకరించకుండా, విద్యుత్ 
ఉద్యోగులు, ప్రతిపక్షాలపై 

అభాండాలు మోపడాన్ని 
ఖండించారు. రేవంత్ వైఖరి చూస్తే  

ఆడ రాక పాత గజ్జె లు అనే 
సామెతను గుర్తుకు  తెస్తుం దన్నారు. 

...మిగతాది 2 లో...మిగతాది 2 లో...మిగతాది 2 లో

...మిగతాది 2 లో ...మిగతాది 2 లో

...మిగతాది 2 లో

...మిగతాది 2 లో

...మిగతాది 2 లో



మూడు రోజులు.. 
వానలే.. వానలు...
అధికారులు. మహారాష్ట్రలోని పశ్చిమ విదర్భ పరిసర ప్రాంతాల్లో  సముద్ర 
మట్టా నికి 0.9 కి.మీ ఎత్తులో అవర్తనం ఏర్పడిందని.. దీని కారణంగా 
రాష్ట్రంలో వచ్చే మూడు రోజుల పాటు వర్షా లు కురుస్తాయన్నారు.
గురువారం..: రాష్ట్రంలోని పలు ప్రాంతాల్లో  ఇవాళ తేలికపాటి నుంచి 
ఒక మోస్తరు వర్షా లు కురిసే అవకాశం ఉంది. ఉరుములు, మెరుపులు, 
30-40 కిమీ వేగంతో ఈదురుగాలులతో కూడిన వర్షా లు తెలంగాణలో-
ని ఆదిలాబాద్, కొమరంభీం ఆసిఫాబాద్, మంచిర్యాల, నిర్మల్, నిజా -
మాబాద్, జయశంకర్ భూపాలపల్లి, ములుగు, భద్రాద్రి కొత్తగూడెం, 
ఖమ్మం, రంగారెడ్డి, హైదరాబాద్, మేడ్చల్ మల్కాజిగిరి, వికారాబాద్, 
సంగారెడ్డి జిల్లాల్లో   అక్కడక్కడ కురిసే అవకాశం ఉంది.
శుక్రవారం..: ఉరుములు, మెరుపులు, 40-50 కిమీ వేగంతో ఈదురు -
గాలులతో కూడిన వర్షా లు తెలంగాణలోని ఆదిలాబాద్, కొమరంభీం 
ఆసిఫాబాద్, మంచిర్యాల, నిర్మల్, నిజామాబాద్, జగిత్యాల, రాజన్న సి-
రిసిల్ల, కరీంనగర్, పెద్దపల్లి జిల్లాల్లో   అక్కడక్కడ కురిసే అవకాశం ఉంది.
అలాగే ఉరుములు, మెరుపులు, 30-40 కిమీ వేగంతో కూడిన వర్షా లు 
తెలంగాణ రాష్ట్రంలోని సిద్ధిపేట, మేడ్చల్ మల్కాజిగిరి, వికారాబాద్, సం -
గారెడ్డి, మెదక్, కామారెడ్డి జిల్లాల్లో   అక్కడక్కడ కురిసే అవకాశం ఉంది.
శనివారం..: ఉరుములు, మెరుపులు, 30-40 కిమీ వేగంతో కూడిన 
వర్షా లు తెలంగాణ రాష్ట్రంలోని జయశంకర్ భూపాలపల్లి, ములుగు, 
భద్రాద్రి కొత్తగూడెం, ఖమ్మం, నల్గ ొండ, సూర్యాపేట, మహబూబాబా-
ద్, వరంగల్, హన్మకొండ, నాగర్ కర్నూలు జిల్లాల్లో   అక్కడక్కడ కురిసే 
అవకాశం ఉంది.

సీఏఏ కింద 
భారత పౌరసత్వ సర్టిఫికెట్లు
సర్టిఫికెట్లు  అందజేసినట్లు  కేంద్ర హోంమంత్రి అమిత్‌ షా తెలిపారు.
కాగా, పాకిస్థా న్‌, ఆఫ్ఘనిస్థా న్‌, బంగ్లా దేశ్‌లో వేధింపులకు గురై భారత్‌కు 
వలస వచ్చిన ముస్లిమేతర ప్రజలకు భారత పౌరసత్వాన్ని మంజూరు 
చేసే ప్రక్రియను 2019లో కేంద్రంలోని బీజేపీ ప్రభుత్వం చేపట్టింది. దీని 
కోసం పౌరసత్వ చట్టాన్ని  సవరించింది. 2014 డిసెంబర్ 31కు ముందు 
భారతదేశానికి వచ్చిన ముస్లిమేతర వలసదారులైన హిందువులు, 
సిక్కులు, జైనులు, బౌద్ధు లు, పార్సీలు, క్రైస్తవులు దీనికి అర్హు లని కేంద్రం 
పేర్కొంది. అలాగే అర్హత వ్యవధిని 11 నుంచి 5 సంవత్సరాలకు తగ్గిం-
చింది.మరోవైపు ఈ చట్టా నికి రాష్ట్రపతి ఆమోదం లభించినప్పటికీ 
భారత పౌరసత్వం మంజూరు నియమాలు రూపొందించడంతో జాప్యం 
జరిగింది. దీంతో ఈ చట్టాన్ని  అమలు చేయడం నాలుగేళ్లు  ఆలస్యమైంది. 
ఈ ఏడాది మార్చి 11న సీఏఏ కింద భారత పౌరసత్వం మంజూరుకు 

సంబంధించిన నియమ నిబంధనలను కేంద్ర ప్రభుత్వం జారీ చేసింది. 
అయితే సీఏఏతో పాటు ఈ చట్టం కింద ఒక మతం ప్రజలపై వివక్ష చూ -
పడాన్ని ప్రతిపక్షం తీవ్రంగా విమర్శించింది.

భార‌త్‌లో కొత్త  కోవిడ్ వేరియంట్లు
కెన‌డా దేశాల్లో  కేపీ.2 వేరియంట్ కేసుల సంఖ్య పెరుగుతున్న‌ది. 
ఫ్లిర్ట్ కేసులు కూడా అమెరికాలో శ‌ర‌వేగంగా వ్యాపిస్తున్నాయి. వీటినే 
ఇండియాలో కూడా డిటెక్ట్ చేశారు. మ‌హారాష్ట్ర‌లోనే కేపీ.2కు చెందిన 91 
కొత్త కేసుల‌ను గుర్తించారు. క‌ర్నాట‌క‌లో కూడా ఈ కేసుల వ‌ల్ల ఆందోళ‌న 
చెందుతున్న‌ట్లు  తెలుస్తోంది.ఏప్రిల్ నెల‌లో ఈ వేరియంట్ చాలా డామి -
నాంట్‌గా ఉన్న‌ది. జ‌న‌వ‌రిలో తొలిసారి ఈ కేసుకు చెందిన ఆన‌వాళ్లు  
గుర్తించారు. థానే, సోలాపూర్, పూణె, అమ‌రావ‌తి, నాసిక్‌, అహ్మ‌ద్‌న-
‌గ‌ర్‌, ఔరంగ‌బాద్‌, లాతూర్‌, సంఘ్‌లియోన్ ప‌ట్ట‌ణాల్లో  ఈ కేసుల‌ను 
ప‌సిక‌ట్టా రు. ఎస్ ప్రోటీన్‌లో మూడు స‌బ్‌స్టిట్యూష‌న్స్ ఉండ‌డం వ‌ల్ల‌.. 
కేపీ.2 వేరియంట్‌.. జేఎన్.1 నుంచి వ‌చ్చిన‌ట్లు  నిర్ధా ర‌ణ అవుతున్న‌ది. 
కోవిడ్ కేసుల్లో  కేపీ.1 వ‌ల్ల 28 శాతం కేసులు న‌మోదు అవుతున్న‌ట్లు  
తెలుస్తోంది. ఇక కేపీ.1.1 వేరియంట్ వ‌ల్ల కేవ‌లం 7.1 శాతం కేసులు 
మాత్ర‌మే న‌మోదు అవుతున్నాయి.ఇమ్యూనిటీ నుంచి త‌ప్పించుకోవ-
‌డంలో జేఎన్.1తో పోలిస్తే కేపీ.2 ముందంజ‌లో ఉన్న‌ట్లు  తెలుస్తోంది. 
దాని వ‌ల్లే ఈ వేరియంట్ తో ఎక్కువ ఇన్ఫెక్ష‌న్ జ‌రిగే అవ‌కాశం ఉన్న‌ట్లు  
అంచ‌నా వేస్తున్నారు. కోవిడ్ వ్యాక్సిన్ తీసుకున్న వాళ్ల‌కు కూడా కేపీ.2 
వేరియంట్ సోకే ప్ర‌మాదం ఉంద‌ని కొలంబియా యూనివ‌ర్సిటీ వైరా-
ల‌జిస్ట్ డాక్ట‌ర్ డేవిడ్ హో తెలిపారు.ఫ్లిర్ట్ వేరియంట్ వ‌ల్ల‌.. గొంతు నొప్పి, 
ద‌గ్గు , జ్వ‌రం, ముక్కు కార‌డం, త‌ల‌-ఒళ్లు నొప్పులు, ఛాతి ప‌ట్టేయ‌డం, 
శ్వాస‌స‌రిగా తీసుకోలేక‌పోవ‌డం లాంటి ల‌క్ష‌ణాలు క‌నిపిస్తాయి.

ఐఏఎస్‌, ఐపీఎస్‌ల బదిలీలపై
అవసరాలు ఔననే చెబుతున్నాయి. ఈ క్రమంలో కీలక శాఖలకు బాధ్యత 
వహిస్తున్న ఒకరిద్దరు అధికారులకు స్థా నచలనం తప్పదని తెలుస్తోంది. 
అంతేకాదు.. ఖాళీగా ఉన్న పోస్టు లను భర్తీచేయడం, వెయిటింగ్‌లో ఉన్న 
ఏఐఎ్‌సలకు పోస్టింగులు ఇవ్వడం, జిల్లాల్లో   వ్యతిరేకత ఉన్న కొందరు 
కలెక్టర్లు , ఎస్పీల స్థా నంలో కొత్తవారిని నియమించడంపై సర్కారు కస-
రత్తు ప్రారంభించినట్లు  సమాచారం. రేవంత్‌రెడ్డి నేతృత్వంలో కాంగ్రెస్‌ 
సర్కారు అధికారంలోకి వచ్చిన తర్వాత భారీ ఎత్తున ఐఏఎ్‌సలు, ఐపీ-
ఎ్‌సల బదిలీలు జరిగాయి. గత సర్కారుతో సన్నిహితంగా మెలిగిన 
కొందరు అధికారులను అప్రాధాన్య పోస్టింగుల్లో  నియమించింది. 
జనవరిలోనూ 26 మంది బ్యూరోక్రాట్లు  బదిలీ అయ్యారు. మార్చిలోనూ 
బదిలీల పరంపర కొనసాగగా.. ఇటీవల లోక్‌సభ ఎన్నికల కోడ్‌ నేపథ్యం -
లో ఈసీ పలువురిని బదిలీ చేసింది. ఎన్నికలు ముగియడంతో పూర్తిస్థా -
యిలో పరిపాలనపై దృష్టిపెట్టిన సర్కారు.. మళ్లీ బదిలీలకు సిద్ధమైనట్లు  
తెలుస్తోంది. ఈ నెలాఖరులోగా బదిలీల వ్యవహారాన్ని కొలిక్కి తెచ్చి, 
కౌంటింగ్‌ తర్వాత.. ఎన్నికల కోడ్‌ ముగియగానే బదిలీల ఉత్తర్వులు 

జారీ చేయాలని నిర్ణయించినట్లు  సమాచారం. బీఆర్‌ఎస్‌ హయాంలో 
ఓ వెలుగు వెలిగిన ఒకరిద్దరు అధికారులను బదిలీ చేయాలని రేవంత్‌ 
సర్కారు యోచించినా.. అప్పట్లో  అది వీలుపడలేదని తెలిసింది. వచ్చేనెల 
జరగనున్న బదిలీల్లో  ఇలాంటి వారికీ స్థా నచలనం తప్పదని తెలుస్తోంది.
సాధారణ పరిపాలనా శాఖ(జీఏడీ)కు ప్రస్తుతం పూర్తిస్థా యి ముఖ్య 
కార్యదర్శి లేరు. వ్యవసాయ శాఖ కార్యదర్శి రఘునందన్‌రావు జీఏడీ 
ఇన్‌చార్జిగా కొనసాగుతున్నారు. ఈ నేపథ్యంలో జీఏడీకి పూర్తిస్థా యి 
కార్యదర్శిగా అధికారిని నియమించడంపై సర్కారు దృష్టి సారించినట్లు  
తెలిసింది. గవర్నర్‌ కార్యదర్శిగా ఉన్న సురేంద్రమోహన్‌ను మార్చిలో 
బదిలీ చేసినా.. ఇప్పటి వరకు పోస్టింగ్‌ ఇవ్వలేదు. 2019 బ్యాచ్‌కు 
చెందిన ఐఏఎస్‌ అధికారి చాహత్‌ బాజపేయిలాంటి వారు వెయిటిం-
గ్‌లో ఉన్నారు. ఇలా వెయిటింగ్‌లో ఉన్నవారికి పోస్టింగులు ఇచ్చే 
అవకాశాలున్నాయి. వివాదాస్పదంగా మారిన ఒకరిద్దరు అధికారుల 
బదిలీ తప్పదనే చర్చ కూడా సాగుతోంది. రెండు ప్రభుత్వ శాఖల మధ్య 
వివాదానికి కారణమైన ఓ అధికారిణిని కూడా మార్చే సూచనలు కని -
పిస్తున్నాయి. ఒకట్రెండు జిల్లా ల కలెక్టర్లను మార్చాలంటూ స్థా నికంగా 
వస్తున్న విజ్ఞప్తులను రేవంత్‌ సర్కారు పరిగణనలోకి తీసుకుని, వారిని 
మార్చే అవకాశాలున్నట్లు  సమాచారం.
పోలీసు శాఖలోనూ ఎస్పీ స్థా యి మొదలు సీనయిర్‌ ఐపీఎ్‌సల బదిలీలకు 
సర్కారు కసరత్తు చేస్తోంది. ముఖ్యంగా మేడిగడ్డ బ్యారేజీ కుంగుబాటు, 
మిషన్‌ భగీరథలో అక్రమాలపై ప్రభుత్వం విచారణ బాధ్యతలను విజి -
లెన్స్‌కు అప్పగించిన విషయం తెలిసిందే..! అయితే.. విజిలెన్స్‌ డీజీగా 
ఉన్న రాజీవ్‌రతన్‌ గత నెల ఆకస్మికంగా మృతిచెందారు. అప్పటి నుంచి 
ఖాళీగా ఉన్న ఆ స్థా నాన్ని భర్తీ చేసే క్రమంలో రేవంత్‌ సర్కారు ఇప్పటి-
కే డీజీపీతో చర్చించినట్లు  తెలిసింది. డ్రగ్స్‌పై ఉక్కుపాదం మోపాలని 
సర్కారు కంకణబద్ధమైన విషయం తెలిసిందే..! తెలంగాణ యాంటి 
నార్కొటిక్‌ బ్యూరో డైరెక్టర్‌గా కొనసాగుతున్న సందీప్‌ శాండిల్య ఈ 
నెలాఖరున పదవీ విరమణ చేయనున్నారు. దాంతో ఖాళీ అయ్యే ఆ స్థా -
నాన్ని కూడా భర్తీ చేయనుంది. రాష్ట్రవ్యాప్తంగా ఉన్న తొమ్మిది పోలీసు 
కమిషనరేట్లలో ఒకరిద్దరు కమిషనర్లకు స్థా నచలనం తప్పదని తెలుస్తోం -
ది. ఎస్పీ స్థా యి మొదలు సీనియర్‌ ఐపీఎ్‌సలలో కొందరిని బదిలీ చేసే 
అవకాశాలున్నాయి. ఇక సీనియర్‌ ఐపీఎ్‌సలలో కొందరి వద్ద అదనపు 
బాధ్యతలు ఉన్నాయి. రెండు, అంతకంటే ఎక్కువ విభాగాల బాధ్యతల-
ను నెరవేరుస్తున్న వారిపైనా పనిభారాన్ని తగ్గించేలా ప్రభుత్వం కసరత్తు 
చేస్తున్నట్లు  సమాచారం.

చేతకాని కాంగ్రెస్ ప్రభుత్వం
దురదృష్టకరం అన్నారు. సీఎం అయి ఉండి రేవంత్ రెడ్డి ఇలాంటి చేష్టలు 
మానుకుని కేసీఆర్ హయాంలో ఇచ్చినట్లు గా అన్ని రంగాలకు సరఫరా 
చేస్తే మంచిదన్నారు. అందరూ కుట్రలు కుతంత్రాలకు పాల్పడుతారని 
సీఎం రేవంత్ రెడ్డి భ్రమల్లో  ఉన్నారని, ఇకనైనా ఉద్యోగులు, ప్రతిపక్షాలను 
బాధ్యల్ని చేయడం మానేసి అత్యుత్తమ పాలన అందించడంపై దృష్టి పెడితే 
మంచిదని సూచించారు.

	  మొదటిపేజీ తరువాయి

ధాన్యం కొనుగోళ్లు  సాఫీగా సాగాలి
విధివిధానాలనూ రూపొందించాలని ఆదేశించారు. బుధవారం రైతు రుణ మాఫీ, 
ధాన్యం కొనుగోళ్లపై సంబంధిత అధికారులతో సచివాలయంలో ముఖ్యమంత్రి 
సమీక్ష నిర్వహించారు. ధాన్యం కొనుగోళ్లలో వేగం పెంచాలని, దళారుల జోక్యం 
లేకుండా చూడాలని అధికారులను ఆదేశించారు. వర్షా కాలం ప్రారంభానికి 
ముందే ధాన్యం కొనుగోలు ప్రక్రియను పూర్తి చేయాలని సూచించారు. తడిసిన 
ధాన్యం, తేమ విషయంలో రైతులకు ఇబ్బంది లేకుండా చూడాలన్నారు. రైతుల 
నుంచి పంటను కొని మిల్లింగ్‌ చేసి రేషన్‌ దుకాణాల్లో  సన్నబియ్యం అందించేలా 
చర్యలు తీసుకోవాలని అన్నారు. అక్రమాలకు పాల్పడే రైస్‌ మిల్లర్లపై కఠిన చర్యలు 
తీసుకోవాలని ఆదేశించారు. తెలంగాణ రాష్ట్రం ఆవిర్భవించి పదేళ్లు  పూర్తికావస్తు-
న్నందున.. ఆంధ్రప్రదేశ్‌తో విభజన సమస్యలన్నింటినీ పరిష్కరించుకుందామని 
సీఎం రేవంత్‌రెడ్డి అన్నారు. ఇందుకోసం ఉద్యోగుల కేటాయింపు దగ్గర్నుంచి.. 
ఆస్తులు, అప్పుల పంపిణీకి సంబంధించిన పెండింగ్‌ అంశాలన్నింటిపైనా నివేదిక 
తయారు చేయాలని అధికారులను ఆదేశించారు. బుధవారం మంత్రులు ఉత్తమ్‌కు-
మార్‌రెడ్డి, పొంగులేటి శ్రీనివాసరెడ్డి, వివిధ శాఖల ఉన్నతాధికారులతో ముఖ్యమం-
త్రి సచివాలయంలో సమావేశమై ఈ అంశంపై చర్చించారు. విభజన చట్టంలోని 
షెడ్యూలు 9, షెడ్యూలు 10లో ఉన్న కార్పొరేషన్లకు సంబంధించిన ఆస్తులు, అప్పుల 
పంపిణీ ఇంకా పూర్తి కాకపోవడం, పలు అంశాలపై రెండు రాష్ట్రా ల మధ్య ఏకాభి-
ప్రాయం కుదరని నేపథ్యంలో ఇప్పటివరకు చేసిన ప్రయత్నాలపై ముఖ్యమంత్రి 
అధికారులను అడిగి తెలుసుకున్నారు. తదుపరి చేపట్టాల్ సిన కార్యాచరణపై చర్చిం-
చారు. రెండు రాష్ట్రా లు సామరస్యంగా పరిష్కరించుకునేందుకు వీలున్న ఉద్యోగుల 
బదిలీల వంటి అంశాలను పూర్తి చేయాలని ఆదేశించారు. రెండు రాష్ట్రా ల మధ్య 
సయోధ్య కుదిరిన వాటిని పరిష్కరించుకోవాలని, పీటముడి పడిన అంశాలపై 
తెలంగాణ ప్రయోజనాలను కాపాడేలా తదుపరి కార్యాచరణ చేపట్టా లని అన్నారు. 
రాష్ట్రం ఆవిర్భవించి పదేళ్లు  పూర్తవనుండటంతో పునర్వ్యవస్థీకరణ చట్టం ప్రకారం 
ఉమ్మడి రాజధానిగా ఉన్న హైదరాబాద్‌ ఇక కేవలం తెలంగాణ రాష్ట్ర రాజధానిగా 
మారనుంది. దీంతో ఈ పదేళ్లకుగాను ఏపీకి కేటాయించిన లేక్‌ వ్యూ గెస్ట్‌ హౌస్‌ 
వంటి భవనాలను జూన్‌ 2 తర్వాత రాష్ట్ర అధీనంలోకి తీసుకోవాలని అధికారులను 
సీఎం రేవంత్‌ ఆదేశించారు. ఈ నెల 18న రాష్ట్ర మంత్రివర్గ సమావేశాన్ని నిర్వహిం-
చాలని ముఖ్యమంత్రి నిర్ణయించారు. రాష్ట్ర పునర్విభజన చట్టంలో పెండింగ్‌లో 
ఉన్న అంశాలు, ఏపీతో పీటముడిగా ఉన్న అంశాలను ఆ సమావేశంలో చర్చిం-
చనున్నారు. వీటితోపాటు రైతు రుణమాఫీ, ధాన్యం కొనుగోళ్లు , వచ్చే వానాకాలం 
పంటల ప్రణాళికపైనా చర్చించాలని నిర్ణయించారు.

ఏదైనా వండడానికి సిద్ధం
దెబ్బతీస్తున్నాంటూ ఆరోపించారు. ఈ విషయంపై తాజాగా.. ప్రధాని నరేంద్ర మోదీ 
కూడా తేజస్విపై విరుచుకుపడ్డా రు. నవరాత్రులలో కొంతమంది హిందువులు 
మాంసాహారానికి దూరంగా ఉన్న కాలంలో ఆర్జేడీ నాయకుడు తేజస్వి యాదవ్ 
చేపలు తింటున్నారని ప్రధాని మోదీ ఫైర్ అయ్యారు. దీనిపై సీఎం మమతా బెనర్జీ 
తనదైన శైలిలో స్పందించారు. “ప్రధాని కోరుకుంటే, నేను ఆయనకు వండి పెట్టగల-
ను. ఆయన నేను చేసిన వంట తింటారో..? లేదో తెలియదు.. కానీ.. చిన్నప్పటి నుంచి 
మంచిగా వంట చేస్తాను. నా వంటను అందరూ మెచ్చుకుంటున్నారు. అయితే 
మోదీజీ నేను వండిన ఆహారం తింటారా? వారు నన్ను నమ్మితే.. ఆయనకు ఏది 
నచ్చితే అది వండుతాను.. తింటారా?” అంటూ మమతా పేర్కొన్నారు.తనకు 
ఢోక్లా  వంటి శాఖాహారం ఎంత ఇష్టమో, చేపల పులుసు కూడా అంతే ఇష్టమంటూ 
మమతా బెనర్జీ పేర్కొన్నారు. హిందువులలోని వివిధ వర్గా లకు వారి సొంతత 
నియమాలు ఉన్నాయని.. వారి ఆహారపు అలవాట్లు  కూడా భిన్నంగా ఉంటాయ-
న్నారు. ఎవరు ఏం తింటారో తేల్చడానికి బీజేపీ ఎవరు? భారతదేశం భిన్నత్వంలో 
ఏకత్వానికి అత్యుత్తమ ఉదాహరణ.. బీజేపీ నేతలకు ఎంత తక్కువ అవగాహన 
ఉందో దీన్నిబట్టి తెలుస్తోంది.. అంటూ విమర్శించారుప్రధానికి ఆహారం వండిపె-
డతానన్న మమతా బెనర్జీ వ్యాఖ్యాలపై బీజేపీ ఎదురుదాడి చేసింది. “మోదీ జీకి 
చేపలు.. తినిపించాలనుకుంటున్నారు.. ముఖ్యమంత్రి ఉద్దేశపూర్వకంగా ప్రధానిని 
ఆహ్వానించారు. ప్రధాని శాకాహారుడని, చేపలు లేదా మరే ఇతర మాంసాహారం 
తినరని ఆమెకు బాగా తెలుసు.. అందరికి నచ్చినవి తినాలని ఆయన విశ్వసిస్తే, 
మోదీజీ మాటలను ఎందుకు వక్రీకరిస్తున్నారు? హిందువులను అవమానిస్తున్నా-
రు’’… అంటూ త్రిపుర మాజీ గవర్నర్ తథాగత రాయ్, బీజేపీ నేత శంకుదేవ్ 
పాండా సీఎం మమతా పై ఫైర్ అయ్యారు.సీపీఎం నాయకుడు వికాస్ భట్టాచా ర్య 
మాట్లా డుతూ.. మమతా దీదీ కచ్చితంగా ప్రధానికి వంట చేయగలరు. అవమానిం-
చారా..? లేదా అనేది నాకు తెలియదు. మోడీ రాజకీయాలను వ్యతిరేకిస్తున్నప్పటికీ, 
ఇద్దరూ మతంతో రాజకీయాలు చేస్తున్నారంటూ పేర్కొన్నారు.

గ్రాడ్యుయేట్ ఎన్నికల ప్రచార హోరు
దాఖలు చేయగా, 11 మంది అభ్యర్థు లు తమ నామినేషన్లను ఉపసంహరించు-
కున్నారు. నామినేషన్ల ఉపసంహరణ గడువు సోమవారం ముగియడంతో 52 
మంది అభ్యర్థు లు బరిలో ఉన్నారు.2021లో ఎమ్మెల్సీ స్థా నానికి జరిగిన ఎన్నికల్లో  
బీఆర్ఎస్ అభ్యర్థి పల్లా  రాజేశ్వర్ రెడ్డి విజయం సాధించారు. అయితే గతేడాది 
డిసెంబర్ లో జరిగిన అసెంబ్లీ ఎన్నికల్లో  జనగామ ఎమ్మెల్యేగా పల్లా  రాజేశ్వర్ రెడ్డి 
గెలిచారు. దీంతో ఆయన తన ఎమ్మెల్సీ పదవికి రాజీనామా చేయడంతో ఇక్కడ ఉప 
ఎన్నిక అనివార్యమైంది. పల్లా  రాజేశ్వర్ రెడ్డి ఎమ్మెల్సీ పదవి కాలం మార్చి 2027 
వరకు ఉంది. పల్లా  రాజేశ్వర్ రెడ్డి రాజీనామాతో ఖాళీ అయిన ఎమ్మెల్సీ స్థా నానికి 
ఆరు నెలల్లోగా  ఉప ఎన్నిక నిర్వహించాలన్న నిబంధనలు ఉన్నాయి. దీంతో ఈ 
స్థా నానికి ఎన్నికల సంఘం ఉప ఎన్నికను నిర్వహిస్తోంది.ఈ పట్టభద్రుల నియోజ-
కవర్గం ఉమ్మడి వరంగల్ – ఖమ్మం -నల్లగొండ జిల్లాల్లో   విస్తరించి ఉంది. 12 జిల్లాల్లో   
4,61,806 మంది పట్టభద్రులు ఓటర్లు గా ఉన్నారు. వీరిలో 2,87,007 మంది 
పురుషులు కాగా, 1,74,794 మంది మహిళలు, ఇతరులు ఉన్నారు. ఈ ఎమ్మెల్సీ 
ఉప ఎన్నికల రిటర్నింగ్ అధికారిగా నల్గ ొండ జిల్లా  కలెక్టర్ హరి చందన వ్యవహ-
రిస్తున్నారు. ఎమ్మెల్సీ ఉప ఎన్నిక స్థా నానికి నిన్నటితో నామినేషన్ల ఉపసంహరణ 
గడువు ముగిసింది. మొత్తం 63 మంది అభ్యర్థు లు నామినేషన్లను దాఖలు చేయగా, 
11 మంది అభ్యర్థు లు తమ నామినేషన్లను ఉపసంహరించుకున్నారు. దీంతో ఎమ్మె-
ల్సీ ఉప ఎన్నిక బరిలో 52 మంది అభ్యర్థు లు ఉన్నారు. కాంగ్రెస్ అభ్యర్థిగా తీన్మార్ 
మల్లన్న అలియాస్ చింతపండు నవీన్ పోటీ చేస్తున్నారు. 2021 ఎన్నికల్లో  స్వతంత్ర 
అభ్యర్థిగా బరిలో ఉన్న మల్లన్న రెండో స్థా నంలో నిలిచారు. ఈసారి ఆయన కాంగ్రెస్ 
తరఫున పోటీ చేస్తున్నారు. బీఆర్ఎస్ అభ్యర్థిగా ఏనుగుల రాకేష్ రెడ్డి పోటీ చేస్తున్నా-
రు. బిజెపిలో చాలా కాలం పని చేసిన రాకేష్ రెడ్డి.. తెలంగాణ అసెంబ్లీ ఎన్నికలకు 
ముందు బీఆర్ఎస్ లో చేరారు. రాకేష్ రెడ్డిని బీఆర్ఎస్ అభ్యర్థిగా ఎన్నికల బరిలో 
నిలిచారు. బిజెపి అభ్యర్థిగా ప్రేమేందర్ రెడ్డి బరిలో ఉన్నారు. 2021 ఎన్నికల్లో  కూడా 
బిజెపి తరఫున ప్రేమేందర్ రెడ్డి పోటీ చేశారు. తిరిగి రెండోసారి పోటీపడుతున్న 
ప్రేమేందర్ రెడ్డి తన అదృష్టాన్ని  పరీక్షించుకుంటున్నారు.వరంగల్ -ఖమ్మం -నల్ల-
గొండ పట్టబదుల స్థా నానికి జరుగుతున్న ఉప ఎన్నిక పోలింగ్ ఈనెల 27వ తేదీన 
జరగనుంది. ఉదయం 8 గంటల నుంచి సాయంత్రం 4 గంటల వరకు పోలింగ్‌ 
జరుగుతుందని ఎన్నికల అధికారులు తెలిపారు.12 జిల్లా ల పరిధిలో 605 పోలింగ్‌ 
కేంద్రాల్లో  పోలింగ్ నిర్వహించనున్నారు. బ్యాలెట్‌ పేపర్‌ ద్వారా జరిగే ఈ ఎన్నికలో 
4.63 లక్షల మంది పట్టభద్రులు తమ ఓటు హక్కును వినియోగించుకోనున్నారు. 
జూన్‌ 5న ఓట్ల లెక్కింపు ఉంటుందని, కౌంటింగ్ ప్రక్రియ రెండు రోజుల పాటు 
కొనసాగే అవకాశం ఉందని అధికారులు చెబుతున్నారు.

సినిమా బంద్
థియేటర్స్ లో రిలీజ్ అయినా నెల రోజులకు ఓటీటీల్లో  సినిమాలు స్ట్రీమింగ్ అవుతు-
న్నాయి. దాంతో థియేటర్స్ యాజమాన్యం కాస్త ఊపిరి పీల్చుకుంది. కానీ ఇప్పుడు 
మరో సమస్య వచ్చి పడింది. దీని నుంచి బయట పడేందుకు ఏకంగా పది రోజుల 
పాటు థియేటర్స్ ను మూసివేయనున్నారు.అవును తెలుగు రాష్ట్రాల్లో   పదిరోజుల 
పాటు థియేటర్స్ మూసివేయాలని సింగిల్ స్క్రీన్ థియేటర్ల యాజమాన్యం సంచలన 
నిర్ణయం తీసుకుంది. ప్రస్తుతం ఎండలు మండిపోతున్నాయి. జనాలు బయటకు 
రావడానికి జడుస్తున్నారు. అక్కడక్కడా వర్షా లు కురిస్తున్నా వాతావరణం పూర్తిగా 
మారలేదు. మరో వైపు ఎలక్షన్స్ హంగామా నడుస్తుంది. అలాగే ఐపీఎల్ సీజన్ కూడా 
కావడంతో ప్రేక్షకులు థియేటర్స్ కు రావడం లేదు.ప్రేక్షకులు లేక థియేటర్స్ బోసి-
పోతున్నాయి. దాంతో పరిస్థితులు చక్కబడేంతవరకు థియేటర్స్ మూసివేయాలని 
సింగిల్ స్క్రీన్ థియేటర్ల యాజమాన్యం నిర్ణయం తీసుకుంది. ఈ శుక్రవారం నుంచి 
పదిరోజుల పాటు తాత్కాలికంగా థియేటర్స్ ను మూసివేస్తున్నటు ప్రకటించారు. 
పదిరోజుల వరకు సింగిల్ స్క్రీన్స్ తెరుచుకోవు. పరిస్థితులు కాస్త చక్కబడ్డా క తిరిగి 
థియేటర్స్ ను ఓపెన్ చేయనున్నారు. ఈ వార్త విని సినీ లవర్స్ షాక్ అవుతున్నారు.

గురువారం
16-05-20242 జనరల్ న్యూస్

సాధారణంగా జనరల్ ఎలక్షన్స్ లో ఓటింగ్ శాతం 
పెరిగితే అది అధికార పార్టీకి వ్యతిరేకమని పలు 
ఎన్నికల్లో  స్పష్టమైంది. ఇవి పార్లమెంట్ ఎన్నికలు కా-
వడంతోపాటు అందులోనూ ఓటింగ్ శాతం 2019 
ఎన్నికల నాటి ఓటింగ్శాతానికి చేరువైంది. అర్బన్తో 
చూస్తే రూరల్ ఏరియాల్లో  ఎక్కువ పోలింగ్ శాతం 
నమోదు కావడంతో.. అది ఎవరికి కలిసి వస్తుందని 
లీడర్లు  లెక్కలు తీస్తున్నారు. మొన్నటి అసెంబ్లీ ఎన్నిక-
ల్లో  పల్లె ఓటర్లు  బీఆర్ఎస్ను కాదని, కాంగ్రెస్కు పట్టం 
కట్టినట్లు ..లోక్సభ ఎన్నికల్లో నూ మళ్లీ అదే సీన్ రిపీట్ 
అవుతుందని, తమవైపే పల్లె జనం ఉన్నారని కాంగ్రెస్ 
నేతలు నమ్ముతున్నారు. బీఆర్ఎస్ పార్టీకి గ్రామాల్లో -
ని ఓటింగప్ై టెన్షన్ పట్టు కున్నది. అసెంబ్లీ ఎన్నికల్లో  
రూరల్ ఓటర్లు  తమను దెబ్బ కొట్టా రని, ఇప్పుడూ అదే 
పరిస్థితి రిపీట్ అవుతుందేమోనని గులాబీ నేతలు కల-
వరపడుతున్నారు. ఇక,  అర్బన్ ఏరియాల్లో   ఎక్కువ-
గా ప్రభావం చూపే బీజేపీ..రూరల్ పోలింగ్ శాతాన్ని 
చూసి కాస్త ఆందోళన చెందుతున్నది. ముఖ్యంగా 
అభ్యర్థు ల తలరాతలు మార్చే అవకాశాలున్న మైనార్టీ-
లతోపాటు మహిళా ఓటర్లు , రైతులు ఏ పార్టీకి మొగ్గు  
చూపారోనని అన్ని పార్టీల నేతలు ఆరా తీస్తున్నారు. 
రూరల్ ఓటింగ్ అంతా తమ ఖాతాలోకి వస్తుందనే 
ధీమాను కాంగ్రెస్ పార్టీ వ్యక్తం చేస్తున్నది. రాష్ట్రంలో 
అధికారంలో ఉన్న ఆ పార్టీ .. అధికారంలోకి వచ్చిన 
కొన్నిరోజుల్లో నే అమలులోకి తెచ్చిన ముఖ్యమైన 
స్కీములు లాభం చేకూరుస్తాయని భావిస్తున్నది. 
అధికారంలోకి వచ్చిన రెండో నెల నుంచే ప్రతి నెలా 
10వ తేదీ లోపు ఆసరా పెన్షన్లు  పంపిణీ చేయడంతో 
60 ఏండ్లు  పైబడిన వృద్ధు లు, దివ్యాంగులు, ఒంటరి 
మహిళలు తమ పార్టీవైపు మొగ్గు చూపినట్లు  కాంగ్రెస్ 
నేతలు అంచనా వేసుకుంటున్నారు.ఇక రైతుభరోసా 
పంపిణీని పోలింగ్ కంటే నాలుగు రోజుల ముందే 
పూర్తి చేయడం,  పంద్రాగస్టులో పు రూ. 2 లక్షల 
రుణమాఫీ చేస్తామని చెప్పడం వల్ల రైతులు కూడా 
తమవైపు నిలిచి ఉంటారని కాంగ్రెస్ లెక్కలు వేసుకుం-

టున్నది. రాష్ట్రంలో 1.67 కోట్ల మంది మహిళ ఓటర్లు  
ఉండగా.. ఇందులో 70 శాతం ఓట్లు  రూరల్ ఏరియా-
ల్లో నివే. గ్రామాల్లో  నమోదైన పోలింగప్ై బీజేపీ, బీఆర్ఎ-
స్ ఎటూ తేల్చుకోలేకపోతున్నవి. పట్టణాల నుంచి 
రూరల్కు బీజేపీ విస్తరించిందని.. ఆ ఓట్లు  తమవేనని ఆ 
పార్టీ నేతలు బయటికి చెప్తున్నా.. క్షేత్రస్థా యిలో మాత్రం 
అలా కనిపించడంలేదని రాజకీయ విశ్లేషకులు అంటు-
న్నారు. అయితే మోదీ చరిష్మాతో యూత్ ఓట్లు  తమకే 
పడి ఉంటాయని కమలం నేతలు నమ్ముతున్నారు. 
ఎక్కడెక్కడ ఎంతమంది యూత్ ఓటర్లు  ఉన్నారో 
లెక్కలు తెప్పించుకొని పరిశీలిస్తున్నారు. ఇక.. కరెంట్, 
నీళ్లు , కల్యాణ లక్ష్మిరుణమాఫీ వంటివాటిపై కాంగ్రెస్ 
పార్టీపై తమ పార్టీ చీఫ్కేసీఆర్ చేసిన విమర్శలతో గ్రా-
మాల్లో  మళ్లీ ఓటు తమ వైపే టర్న్ అయి ఉంటుందని 

బీఆర్ఎస్ లీడర్లు  భావిస్తున్నారు. అయితే అసెంబ్లీ ఎన్ని-
కల్లో  రూరల్ ఓటర్లతోనే కాంగ్రెస్ అధికారాన్ని చేపట్టిం-
ది. రైతులు, యువత, మహిళలు బీఆర్ఎస్ను పక్కన 
పెట్టి.. కాంగ్రెస్కు జై కొట్టా రు. అధికారం కోల్పోయాక 
బీఆర్ఎస్ పార్టీ క్యాడర్ కూడా చెల్లాచెదురైం ది. ఇంకా 
రూరల్లో  ఓట్లు  పడి ఉంటాయా అనే అనుమానం 
కూడా ఆ పార్టీ నుంచే వస్తున్నది.కిందిస్థా యి లీడర్లు  
మాత్రం వాస్తవ విషయం తెలిసిప్పటికీ పైకి పాజిటివ్గా  
రిపోర్టు  ఇస్తున్నట్లు  సమాచారం.  స్టేట్ యూనిట్గా  
చూస్తే కాంగ్రెస్ వర్సెస్ బీజేపీ అన్నట్లు గా లోక్సభ ఎన్ని-
కలు జరిగాయి. ఓటర్లు  కూడా నేషనల్ ప్రాస్పెక్టివ్లో నే 
ఈ ఎన్నికలను చూసినట్లు  చర్చ జరుగుతున్నది. పా-
ర్లమెంట్ నియోజకవర్గా ల వారీగా చూస్తే.. 13 సెగ్మెం-
ట్లలో ప్రతి సెగ్మెంట్లో  యావరేజ్గా  ఐదు అసెంబ్లీ నియో-

జకవర్గా లు పూర్తిగా గ్రామీణ ప్రాంతాలకు చెందినవే 
ఉన్నాయి. రెండు, కొన్నిచోట్ల మూడు చొప్పున పూర్తిగా 
అర్బన్ లేదా 75 శాతం మేర పట్టణ ప్రాంత ఓటర్లను 
కలిగి ఉన్నాయి. మిగిలిన నాలుగింటిలో సికింద్రాబా-
ద్, హైదరాబాద్, మల్కాజ్గిరిల్లో  పూర్తిగా, చేవెళ్లలో 
కొంత పార్ట్  పట్టణ ప్రాంతంలో ఉన్నది.అర్బన్ అసెంబ్లీ 
నియోజకవర్గా లతో చూస్తే రూరల్ నియోజకవర్గాల్లో   
యావరేజ్గా  68 శాతం నుంచి 75 శాతం మేర పోలింగ్ 
నమోదైంది. కొన్ని చోట్ల 80 శాతానికి చేరింది. అదే 
పట్టణ ప్రాంత అసెంబ్లీ నియోజకవర్గాల్లో   58% నుంచి 
65% లోపు ఉన్నది. ఈ లెక్కన గెలుపోటము లను, 
మెజార్టీని తారుమారు చేసేది పూర్తిగా రూరల్ ఓటు 
బ్యాంకే కావడంతో మరింత లోతు గా పార్టీలు  ఫీడ్ 
బ్యాక్తెప్పించుకుంటున్నాయి.

గెలుపు, ఓటములు గెలుపు, ఓటములు 
నిర్ణ యించే రూరల్ ఓటరునిర్ణ యించే రూరల్ ఓటరు

రాష్ట్రంలో సోమవారం జరిగిన లోక్సభ ఎన్నికల్లో  మరోసారి పల్లె ఓటెత్తింది. 
ఎప్పటిలెక్కనే పట్టణ ఓటర్లు  నిరాశపర్చారు. గెలుపోటములను డిసైడ్ చేసేది రూరల్ 
ఓటు బ్యాంకే కావడంతో గ్రామాల్లో  నమోదైన ఓట్లు  ఎటువైపు మళ్లా యనే దానిపై 
పొలిటికల్ లీడర్లు , క్యాండిడేట్లు  లెక్కలు వేసుకుంటున్నారు. ఓటర్లు  ఎవరి వైపు 
మొగ్గు చూపారనే దానిపై ఓ అంచనాకు వస్తు న్నారు.రూరల్లో  నమోదైన పోలింగ్ 
ఎవరికి లాభం చేకూరుస్త ుందని..  ఏయే పోలింగ్ సెంటర్లో  ఎంత  ఓటింగ్ శాతం 
నమోదైందన్న వివరాలు తెప్పించుకొని విశ్లేషించుకుంటున్నారు. గెలుపు తమదంటే 
తమదేనని కాంగ్రెస్, బీజేపీ, బీఆర్ఎస్ ధీమా వ్యక్తం చేస్తు న్నాయి.



- జయభేరి, దేవరకొండ :

ముస్లింల యొక్క పవిత్ర ప్రార్థన స్థలమైన హజ్ 
యాత్రకు వెళ్తున్న భక్తులకు దేవరకొండ ఈద్గా , 
మక్కా మస్జీద్ కమిటీ ఆధ్వర్యంలో ఘనంగా 
సన్మానించారు. మక్కా మస్జీద్ లో ఏర్పాటు చేసిన 
ఈ కార్యక్రమంలో కమిటీ అధ్యక్షులు సయ్యద్ 
అజిమోద్దీన్ హజ్ యాత్రికులకు శాలువాలు, 
పూలమాలలతో ఘనంగా సన్మానించారు. ఈ 
సందర్భంగా ముస్లిం మత పెద్ద ముఫ్తి జావీద్ 
హుస్సేన్ ఖస్మి, మాట్లా డుతూ.. హజ్ యాత్ర 
అంటే ముస్లింల పుణ్యక్షేత్రమైన మక్కా నగరానికి 
తీర్థయాత్ర చేయడం అని,ఇస్లాం  ఐదు మూలస్థం-
భాలలో ఐదవదని,ప్రతి ముస్లిం తన జీవితకాలం-
లో కనీసం ఒక్కసారైనా హజ్ యాత్ర చేయాలని 
అన్నారు.హజ్ కు వెళ్తున్న వారిని కలవడం,వెళ్లి 
వచ్చిన వారికి  స్వాగతమివ్వడం పుణ్యదాయక-
మని తలుస్తారని అన్నారు. హజ్‌ యాత్ర గొప్పత-
నాన్ని వివరించారు. యాత్రలో తీసుకోవాల్సిన 

నియమ నిబంధనలు, క్రమ శిక్షణతో చేయా-
ల్సిన ప్రార్థనల గురించి వివరించారు. ఈద్ 
అధ్యక్షులు సయ్యద్ అజిమోద్దిన్ మాట్లా డుతూ.. 
దేవరకొండ ప్రాంతం సుభిక్షంగా ఉండాలని, భా-
రతదేశ  సౌబ్రాతృత్వాలతో, సుఖ సంతోషాలతో, 
పాడిపంటలతో, మరింత అభివృద్ధి చెందాలని 
అల్లా  తో ప్రార్థించాలని హజ్ యాత్రకు వెళుతు-

న్న భక్తులను కోరారు. అల్లా  ఆశీస్సులతో హజ్ 
యాత్రను దిగ్విజయంగా పూర్తిచేసుకుని తిరిగి 
రావాలని దేవరకొండ యావత్తు ముస్లింలు 
ఆకాంక్షించారు. ఈ కార్యక్రమంలో ఫరూక్ 
మౌలానా,మజీద్ మౌలానా, పట్టణానికి చెందిన 
ముస్లిం సోదరులు, యువకులు, కమిటి సభ్యులు 
తదితరులు పాల్గొ న్నారు.

8	ఈ నెల 20 నుండి 25వ తేది వరకు 
27 మంది అధికారులు జిల్లా లోని 
రేగొండ, మహాదేవపూర్, 
భూపాలపల్లి , కాటారం, గన్ పూర్ 
మండలాల్లో  పర్యటన

- జయభేరి, జయశంకర్ భూపాలపల్లి:
ఇతర రాష్ట్రా లకు చెందిన   అధికారుల బృందం 
మన జిల్లా కు వస్తున్నారని, ఎలాంటి లోటు 
పాట్లు  రాకుండా పర్యటనకు అన్ని ఏర్పాట్లు  
చేయాలని  జిల్లా  కలెక్టర్ భవేశ్ మిశ్రా ఆదేశిం-
చారు. బుధవారం ఐడిఓసి మినీ కాన్ఫరెన్స్ 
హాలు నందు ఈ నెల 20వ తేదీ నుండి 24వ 
తేది వరకు కేంద్ర ప్రభుత్వ అసిస్టెంట్ సెక్షన్ 
అధికారుల బృందం జిల్లా  పర్యటనకు రానున్న 
సందర్భంగా పంచాయతి రాజ్ శాఖల అధికారు-
లతో  పర్యటనపై సమావేశం నిర్వహించారు.  ఈ 
సందర్భంగా ఆయన మాట్లా డుతూ 27 మంది 
అధికారులు 5 రోజుల పాటు జిల్లాలో ని భూపా-
లపల్లి మండలం గొర్లవీడు, కాటారం మండలం 
గంగారం, మహాదేవపూర్ మండలం కాళేశ్వ-

రం, రేగొండ మండలం కొడవటంచ, గన్ పూర్ 
మండలం చెల్పూర్ గ్రామ పంచాయతీల్లో  ప్రభు-
త్వ అభివృద్ధి పధకాలప అధికారుల బృందం 
అధ్యయనం చేయనున్నారని అన్నారు.  అదే గ్రా-
మాల్లో  అధికారులు బస చేయాల్సి ఉన్నందున, 
బస చేసేందుకు అలాగే భోజన సౌకర్యాలు కల్ప-
నలో ఎలాంటి లోటు పాట్లు  రాకుండా ఏర్పాటు 
చేయాలని ఎంపిడిఓలను ఆదేశించారు.
ఇతర రాష్ట్రా ల నుండి అధికారులు వస్తున్నారని 
మన ప్రాంతం పై వారికి అవగాహన తక్కువగా 

ఉంటుందని ఎలాంటి లోటుపాట్లు  రాకుండా 
చూడాల్సిన బాధ్యత మనపై ఉందని తెలిపారు.  
గ్రామాల్లో  పరిశీలించే అంశాలపై ఎంపిడిఓలు  
కార్యాచరణ ప్రణాళిక తయారు చేయాలని పేర్కొ-
న్నారు.  జిల్లాలో ని పర్యాటక ప్రాంతాలను అధి-
కారుల బృందానికి చూపించాలన్నారు.  ఆరోగ్య 
సమస్యలు రాకుండా వైద్య పరీక్షలు నిర్వహించా-
లని సూచించారు.  ఆయా గ్రామాల్లో ని నర్సరీలు,  
వైకుంఠధామాలు,  డంపింగ్ యార్డు లు  తదితర  
అంశాలను పరిశీలించే అవకాశం ఉన్నందున 
అధికారులు సంసిద్ధంగా ఉండాలని అన్నారు.  
ఈ పర్యటన పర్యవేక్షణకు డిపిఓ నారాయణ-
రావును నోడల్ అధికారిగా నియమించిననట్లు  
ఆయన పేర్కొన్నారు. ఈ సమావేశంలో డాక్టర్ 
మర్రిచెన్నారెడ్డి  ఇన్స్టిట్యూట్  ట్రైనింగ్ మేనేజర్ 
కుమార్ స్వామి,  డిపిఓ నారాయణరావు,  డిఆ-
ర్డిఓ నరేష్, జిల్లా  వైద్యాధికారి డాక్టర్ మధుసూద-
న్,  జిల్లా  వ్యవసాయ అధికారి విజయభాస్కర్, 
ఆయా మండలాల  ఎంపీడీవోలు తదితరులు 
పాల్గొ న్నారు.

8	ఉప్పల్ ఎమ్మెల్యే బండారి లక్ష్ మారెడ్డి , స్థా నిక 
కార్పొరేటర్ జెర్రి పోతుల ప్ర భుదాస్

- జయభేరి, కాప్రా :
మీర్పేట్ హెచ్ బి కాలనీ డివిజన్ మెయిన్ రోడ్ జే.బీ. 
గార్డెన్స్ పక్కన"మదర్ హుడ్ హాస్పిటల్" మొదటి వార్షి-
కోత్సవానికి ముఖ్యఅతిథిగా విచ్చేసిన ఉప్పల్ ఎమ్మెల్యే 
బండారి లక్ష్మారెడ్డి, స్థా నిక కార్పొరేటర్ జెర్రిపోతుల ప్ర-
భుదాస్. అనంతరం ఎమ్మెల్యే మాట్లా డుతూ.. హాస్పిట-
ల్ యజమాని డాక్టర్. షేక్ రఫియా గైనకాలజిస్టు  వారు 
మంచి సేవా స్ఫూర్తి గల మంచి వ్యక్తి అని ఈ హాస్పిటల్ 
వార్షికోత్సవం జరుపుకోవడం సంతోషంగా ఉందని, 
సామాన్య ప్రజలకు సేవా స్ఫూర్తితో తక్కువ ఫీజులతో 
మంచి చికిత్స అందించాలని, హాస్పిటల్ ప్రజల నుండి 
మంచి ఆదరణ పొంది ముందుకు సాగాలని కోరారు. 
స్థా నిక ప్రజల నుంచి మంచి ఆదరణ ఉందని దానికి 
అనుగుణంగా నూతనంగా అధునాతన స్కానింగ్ 
యంత్రాలు ఏర్పాటు చేసి తక్కువ ఫీజులతో సేవ-
లందిస్తున్నట్టు  తెలిపారు. ఈ కార్యక్రమంలో మాజీ 
కార్పొరేటర్ కొత్త రామారావు, బీఆర్ఎస్ నాయకులు 
గుమ్మడి జంపాల్ రెడ్డి, మల్లారె డ్డి, మల్లేష్ గౌడ్, నవీన్ 
గౌడ్, జయపాల్, చంద్రశేఖర్, నిసార్ అహ్మద్ గోరి, 
శోభ తదితరులు పాల్గొ న్నారు.

గురువారం
16-05-20243జనరల్ న్యూస్

18న ప్రతిభ పురస్కారాల ప్రదానం
- జయభేరి, నల్లగొండ, మే 15: 

ప్రభు త్వ పాఠశాలల్లో  మెరుగైన ఫ లితాలు రాబట్టిన ప్రధానోపా ధ్యాయులకు 
ప్రతిభ పురస్కారాలను అందజేయనున్నట్లు  గాంధీ గ్లో బల్‌ ఫ్యామిలీ సంస్థ వైస్‌ 
చైర్మన యానాల ప్రభాకర్‌రెడ్డి తెలిపారు. బుధవారం డీఈవో బొల్లా రం బిక్షప -
తిని ఆయన కలిశారు. ఈ సందర్భంగా ఏర్పాటు చేసిన సమావేశంలో ఆయన 
మాట్లాడా రు. నల్లగొండ మండలంలోని 27 ప్రభుత్వ పాఠశాలల్లో  2023-24 
విద్యా సంవత్సరంలో పదవ తరగతి పరీక్షల్లో  79 మంది విద్యార్థు లు ఉత్తమ 
ర్యాంకులు సాధించినట్లు  ఆయన తెలిపారు. వారికి విశిష్ట సేవలు అందించిన 
27 మంది ప్రధానోపాధ్యాయులకు ప్రతిభ పురస్కారాలను అందజేయనున్న-
ట్లు  తెలిపారు. ఈ నెల 18వ తేదీన జిల్లా  కేంద్రంలోని డైట్‌ కళాశాల కాళోజీ 
ఆడిటోరియంలో నిర్వహించే సమావేశంలో పురస్కారాలు అందజేయనున్న-
ట్లు  పేర్కొన్నారు. ప్రతీ సంవత్సరం మాదిరిగానే ఈ ఏడాది కూడా నల్లగొండ 
మండలంలోని ప్రభుత్వ పాఠశాలల్లో  విద్యార్థు లు ఉత్తమ ప్రతిభ కనబరిచేందు -
కు కృషి చేసిన హెచఎంలకు అవార్డు లను అందజేయనున్నట్లు  తెలిపారు. ఈ 
కార్యక్రమానికి డీఈవో, డైట్‌ ప్రిన్సిపాల్‌ నర్సింహ, డీసీఈబీ సెక్రటరీ కొమ్ము 
శ్రీనివాస్‌, నల్లగొండ ఎంఈవో కొమ్ము అరుంధతి, గాంధీ గ్లో బల్‌ ప్యామిలీ ఛీప్‌ 
అడవ్ైజర్‌ గోనారెడ్డి తదితరులు హాజరుకానున్నట్లు  తెలిపారు.

మృతుని కుటుంబ సభ్యులకు 
10,000 ఆర్థిక సహాయం 
8	జాలె నరసింహారెడ్డి

- జయభేరి, నేరేడు గొమ్ము :
నేరెడుగొమ్ము గ్రామానికి చెందిన ఎద్దు  కిరణ్ అనే యువకుడు అనుమానాస్ప-
దంగా మృతిచెందడం జరిగింది. విషయం తెలుసుకున్న చందంపేట మండలం 
చీత్రియాల గ్రామానికి చెందిన జాలె నరసింహా రెడ్డి ఆ పేద కుటుంబానికి ఖర్చుల 
నిమిత్తం 10,000 రూపాయల సాయం అందించడం జరిగింది. ఈ కార్యక్ర-
మంలో నేరెడుగొమ్ము గ్రామానికి చెందిన యువకులు నాగటి హరీష్, బొడ్డు ప-
ల్లి బాలయ్య, మస్క శ్రీను, బొడ్డు పల్లి నిరంజన్, సంఘం ఈదయ్య, మానుపాటి 
తిరుపతి, సంఘం ఆంజనేయులు, గిరి ఆంజనేయులు, పల్స ఆంజనేయులు, 
మానుపాటి ముత్యాలు, అన్నపురెడ్డి యాదయ్య, భూతం లక్ష్మయ్య, ఎలిజర్ల 
సైదయ్య, గండు నారయ్య, గ్రామస్తులు పాల్గొ న్నారు.

గ్రామ అభివృద్ధి  కోసం 
ఎంతో కృషి చేశారు
8	మాజీ ఎమ్మెల్యే కుటుంబ సభ్యులను పరామర్శించిన తెలంగాణ 

శాసన మండలి ఛైర్మన్ గుత్తా  సుఖేందర్ రెడ్డి

- జయభేరి, దేవరకొండ:
దేవరకొండ మాజీ ఎమ్మెల్యే రమావత్ రవీంద్ర కుమార్ నాయక్ ను తెలంగాణ 
శాసన మండలి ఛైర్మన్ గుత్తా సుఖేందర్ రెడ్డి పరామర్శించారు. కొద్దిరోజుల క్రితం 
రవీంద్ర కుమార్ నాయక్ తండ్రి కనిలాల్ నాయక్ స్వర్గస్తులైనరు. నేడు దేవరకొండ 
మండలం రత్య తండాలో వారి నివాసానికి వెళ్లిన గుత్తా సుఖేందర్ రెడ్డి కనిలాల్ 
నాయక్ చిత్రపటానికి పూలమాల వేసి నివాళులు అర్పించి, వారి  కుటుంబ సభ్యు-
లను పరామర్శించారు. పౌరసరఫరాల శాఖలో ఉద్యోగం చేసి, విరమణ తర్వాత 
రత్య తండాకు సర్పంచ్ గా పని చేసిన కనిలాల్ నాయక్ గ్రామ అభివృద్ధి కోసం 
ఎంతో కృషి చేశారని ఆయన ఈ సందర్భంగా గుర్తుచేసుకున్నారు.

AIFF D లైసెన్స్ ప్రొఫెషనల్ కోచ్ సర్టిఫికెట్ కోర్స్ చేయుట కొరకు ఫుట్బాల్ క్రీ-
డాకారుడు మద్ది కరుణాకర్ కు 20,000/- రూపాయలు ఆర్థిక సహాయం చేసిన 
YRPఫౌండేషన్ వ్యవస్థా పకులు ఎలిశాల రవి ప్రసాద్ కార్యక్రమంలో పాల్గొ న్న 
కూన శ్రీశైలం గౌడ్, ఎలిశాల హేమచంద్ర, చకీలం శేషగిరిరావు, చత్రపతి శివాజీ 
స్పోర్ట్స్ క్లబ్ వ్యవస్థా పకులు బొమ్మపాల గిరిబాబు

మదర్ హుడ్ హాస్పిటల్ 
మొదటి వార్షి కోత్సవం 

ఎమ్మెల్సీ ఎన్నికల 
సన్నాహాక సమావేశం 
8	రాష్ట్ర  సీనియర్ నాయకులు నేనావత్ లోచాన్ సింగ్

- జయభేరి, దేవరకొండ :
మే 27న నలగొండ, ఖమ్మం, వరంగల్ పట్టభద్రులు ఎమ్మెల్సీ ఉప 
ఎన్నిక ఉన్నందున దేవరకొండ కాంగ్రెస్ పార్టీ నియోజకవర్గ స్తాయి 
సన్నాక సమావేశం నేడు ఉదయం 10:00 గంటలకు దేవరకొండ 
పట్టణంలోని డిండి రోడ్డులో గల పిపిఆర్ ఫంక్షన్ హాల్ లో ఏర్పాటు 
చేయడం జరిగిందని ఇట్టి కార్యక్రమానికి ముఖ్య అతిథులుగా దే-
వరకొండ ఎమ్మెల్యే బాలు నాయక్  మరియు ఎమ్మెల్సీ పట్టభద్రుల 
నల్గ ొండ ఖమ్మం వరంగల్ కాంగ్రెస్ పార్టీ అభ్యర్ధి తీన్మార్ మల్లన్న  
పాల్గననున్నారు. కావున దేవరకొండ నియోజక వర్గ కాంగ్రెస్ పార్టీ 
నాయకులు వివిధ ప్రజా సంఘాల నాయకులు, తీన్మార్ మల్లన్నకు 
మద్దతు తెలిపే అనుబంధ సంఘాలు  పాల్గొ ని ఈ కార్యక్రమాన్ని 
విజయవంతం చేయాలని సీనియర్ రాష్ట్ర నాయకులు నేనావత్ 
లొచన్ సింగ్ (దాని బిల్డర్స్) ఒక ముఖ్య ప్రకటనలో తెలిపారు.

ఎవరైనా గుర్తించగలరా..?

- జయభేరి, ఉప్పల్ :
జార్కండ్ రాష్ట్రం r/o ఉప్పల్ ప్రాంతం లాలూ శర్మ (35 ) ఈ 
నెల 13న సుమారు 05.00 గంటలకు ఆ వ్యక్తి ఛాతీ నొప్పి 
కారణంగా ఉస్మానియా ఆసుపత్రికి వెళ్లి ఉస్మానియా ఆసు -
పత్రిలో చేరాడు. లాలూ శర్మ గుండెపోటు కారణంగా చికిత్స 
పొందుతూ 14న దాదాపు 03.00 గంటలకు మరణించిన -
ట్లు  డ్యూటీ డాక్టర్ ప్రకటించారు. ఎవరైనా బంధువులు లేదా 
స్నేహితులు లాలూ శర్మను గుర్తించి ఉంటే దయచేసి ఉప్పల్ 
పోలీస్ స్టేషన్ రాచకొండను సంప్రదించండి. cotact no 
8712662697, 8712579490

హజ్ యాత్రి కులకు

ఘనంగా సన్మానం

అధికారుల పర్యటనకు 

అన్ని ఏర్పాట్లు  చేయాలి

బరువు తగ్గించే డ్రింక్బరువు తగ్గించే డ్రింక్
ఇంట్లో  తయారుచేసిన డ్రింక్ .. ఈజీగా బరువు తగ్గ వచ్చు

బరువు తగ్గ ేందుకు నానా రకాలుగా ప్ర యత్నాలు చేస్తుంటాం . 
అయితే ఇంట్లో నే ఒక పానీయ తయారుచేసుకుని బరువు 
ఈజీగా తగ్గ వచ్చు.

శరీర బరువు చాలా మందికి మొదటి శత్రువు అని చెప్పాలి. దీనిని తగ్గించు-
కునేందుకు చాలా రకాల ప్రయత్నాలు చేస్తుంటాం. కానీ ఎందుకో తగ్గట్లేదు 
అనే భావన చాలా మందికి ఉంటుంది. ఇంట్లో నే కొన్ని చిట్కాలు పాటిస్తే మీరు 
ఈజీగా బరువు తగ్గవచ్చు. మీరు వ్యాయామం గురించి ఆలోచించలేని పని, 
అలసట చుట్టూ  జీవితం తిరిగితే ఇంకా సమస్యలే. మీరు తినే ఆహారంలో 
కొద్దిగా అల్లం కలిపితే చాలు. మీరు మీ శరీర బరువును తగ్గించుకోవచ్చు.
అల్లం మన శరీరంలో వేడిని తగ్గిస్తుంది, జీర్ణక్రియకు సహాయపడుతుంది. 
ఆకలిని తగ్గిస్తుంది. అందుకే అల్లం వాడితే బరువు తగ్గడం ఖాయం. అయితే 
అల్లం ఎలా వాడాలి? ఎంత ఉపయోగించాలి? ఈ విషయాల గురించి చూద్దాం ..
ఒత్తిడిని తగ్గిస్తుంది
అల్లంలో జింజెరోల్స్, షోకల్స్ అనే సమ్మేళనాలు ఉంటాయి. ఇవి మన శరీరం-
లోకి ప్రవేశించిన తర్వాత ఎన్నో మంచి పనులు చేస్తాయి. మీకు తెలుసా అధిక 
బరువు ఒత్తిడిని కలిగిస్తుంది. శరీరంలో వేడిని పెంచుతుంది. ఇది అన్ని విధాలుగా 
ప్రభావితం చేస్తుంది. ముఖ్యంగా గుండెకు నష్టం. అందుకే అల్లం వాడాలి.
పొట్ట చుట్టూ కొవ్వు
ముఖ్యంగా పొట్ట చుట్టూ  ఉన్న కొవ్వును కరిగించాలంటే అల్లం ఉపయోగప-
డుతుంది. మధుమేహాన్ని నియంత్రించడానికి కూడా అల్లం వాడుకోవచ్చు. 
ఎందుకంటే అల్లం మన శరీరంలో బ్లడ్ షుగర్ లెవెల్ ను సరిగ్గా  ఉంచుతుంది. 
సరే ఈ అల్లంతో బరువు తగ్గేందుకు ఏం చేయాలో చూద్దాం ..
ఎలా చేయాలి
20 గ్రాముల అల్లం తరిగి మిక్సీలో వేసి, అరకప్పు నీళ్లు  పోసి మెత్తగా రుబ్బుకో -
వాలి. అల్లంలోని రసమంతా నీటిలో కలిసిపోతుంది. నీటిని వడకట్టి అందులో 
సగం నిమ్మరసం కలపాలి. దీన్ని రోజూ రెండు లేదా మూడు సార్లు  తాగాలి. 
నిమ్మరసం కూడా మన ఆకలిని చంపుతుంది. అల్లం రసం, నిమ్మరసం రెండూ 
మీకు కడుపు నిండిన అనుభూతిని కలిగిస్తాయి. మనం ఎక్కువగా ఆహారం 
తీసుకోం. ఫలితంగా బరువు తగ్గు తారు.
ఆపిల్ సైడర్ వెనిగర్
ఆపిల్ సైడర్ వెనిగర్ బరువు తగ్గడానికి సహాయపడుతుంది. పైన చెప్పిన అర -
కప్పు అల్లం రసంలో నాలుగు చుక్కల ఈ వెనిగర్ మిక్స్ చేసి తాగాలి. అల్లం, ని -
మ్మరసం, యాపిల్ సైడర్ వెనిగర్ కలిపి తాగవచ్చు. దీన్ని ఎలా తాగినా బరువు 
తగ్గడం గ్యారెంటీ.
అల్లం టీతో ప్రయోజనాలు
కొందరు అల్లం టీ తాగుతారు. అల్లం ముక్కలు లేదా అల్లం ముద్దను నీళ్లలో వేసి 
మరిగించి పది నిమిషాలు మరిగించి వడగట్టి అందులో గ్రీన్ టీ బ్యాగ్ వేసి తాగితే 
బరువు తగ్గు తారు. దీనిని తేనె, నిమ్మరసంతో కూడా కలపవచ్చు. రోజూ ఉదయా-
న్నే ఈ టీ తాగడం వల్ల చాలా ప్రయోజనాలు ఉన్నాయి. అల్లం ఒత్తిడిని తగ్గిస్తుంది. 
మలబద్ధకం సమస్యలన్నీ పరిష్కారమవుతాయి. శరీరం శక్తి స్థా యిలు పెరుగు-
తాయి. గుండెకు మంచిది. మెదడు పనితీరు, జ్ఞా పకశక్తిని మెరుగుపరుస్తుంది. 
రోగనిరోధక శక్తిని పెంచుతుంది. అల్లం శరీరం నుండి విషాన్ని తొలగించడం 
ద్వారా శరీర బరువును తగ్గించగలదని మీకు తెలుసా? ఇది కొవ్వును కూడా 
కరిగిస్తుంది. రాత్రి భోజనానికి ముందు అల్లం టీ తాగడం మంచిది. ఎందుకంటే 
రాత్రిపూట శరీరం నుంచి విషాన్ని బయటకు పంపే పని చేస్తుంది.

సామ్‌ కరన్‌ ఆల్‌రౌండ్‌ షో

రాజస్థా న్‌కు వరుసగా నాలుగో ఓటమి

లో స్కోరింగ్‌ థ్రి ల్ల ర్‌లో పంజాబ్‌దే పైచేయి

ఇప్పటికే ప్లేఆఫ్స్‌ బెర్తును దక్కించుకున్న రాజస్థా న్‌ 
రాయల్స్‌.. పంజాబ్‌ కింగ్స్‌తో నామమాత్రపు 
మ్యాచ్‌లో తడబడింది. గువహటి వేదికగా 
బుధవారం జరిగిన మ్యాచ్‌లో పంజాబ్‌ చేతిలో 5 
వికెట్ల తేడాతో ఓడింది. ఇరు జట్ల బ్యాటర్లు  తడబడి 
బౌలర్లకు అనుకూలించిన బర్సపర పిచ్‌పై మొదట 
బ్యాటింగ్‌ చేసిన రాయల్స్‌.. నిర్ణీత 20 ఓవర్లలో 
144/9 పరుగులు మాత్రమే చేయగలిగింది. 
టాపార్డర్‌ విఫలమైనా ‘లోకల్‌ బాయ్‌’ రియాన్‌ 
పరాగ్‌ (34 బంతుల్లో  48, 6 ఫోర్లు ) ఆ జట్టు ను 

ఆదుకున్నాడు. సామ్‌ కరన్‌ (2/24), హర్షల్‌ 
పటేల్‌ (2/28), చాహర్‌(2/26) రాజస్థా న్‌ను కట్ట -
డిచేశారు. అనంతరం స్వల్ప ఛేదనలో పంజాబ్‌ 
కూడా తడబడింది. 
కానీ బంతితో రాణించిన కెప్టెన్‌ కరన్‌ (41 
బంతుల్లో  63 నాటౌట్‌, 5 ఫోర్లు , 3 సిక్సర్లు ) 
రాణించడంతో ఆ జట్టు  18.5 ఓవర్లలో 5 వికెట్లు  
కోల్పోయి లక్ష్యాన్ని ఛేదించింది. కరన్‌ కు ‘మ్యాన్‌ 
ఆఫ్‌ ది మ్యాచ్‌’ దక్కింది. 
మొదట బ్యాటింగ్‌ చేసిన రాజస్థా న్‌ ఇన్నింగ్స్‌ 
నెమ్మదిగా సాగింది. ఓపెనర్‌ యశస్వి జైస్వాల్‌ (4) 
తొలి ఓవర్లో నే నిష్క్రమించగా కోహ్లర్‌  కడ్మొర్‌ (18) 
ధాటిగా ఆడలేకపోయాడు. కెప్టెన్‌ శాంసన్‌(18) 
మూడు సిక్సర్లతో దూకుడు మీద కనిపించినా 

అతడూ ఎక్కువసేపు క్రీజులో నిలవలేదు. 42 
పరుగులకే 3 వికెట్లు  కోల్పోయిన పంజాబ్‌ను 
పరాగ్‌-అశ్విన్‌ (19 బంతుల్లో  28, 3 ఫోర్లు , 1 సిక్స్‌) 
ఆదుకున్నారు. ఈ ఇద్దరూ నాలుగో వికెట్‌కు 50 
పరుగులు జోడించారు. పరాగ్‌ మరోసారి ఆప-
ద్బాంధవుడి పాత్ర పోషించడంతో రాజస్థా న్‌ గౌర -
వప్రదమైన స్కోరుచేసింది. జురెల్‌ డకౌట్‌ అవగా 
పావెల్‌ (4), ఫెరీరా (7) విఫలమయ్యారు.
స్లో  వికెట్‌పై పంజాబ్‌ బ్యాటర్లూ  తడబడ్డా రు. భారీ 
హిట్టర్లు  కలిగిన పంజాబ్‌ ఇన్నింగ్స్‌ నత్తకు నడక 
నేర్పినట్టు  సాగింది. బౌల్ట్‌  తొలి ఓవర్లో నే ప్రభ్‌సిమ్ర-
న్‌ (6) వికెట్‌ కోల్పోయినా 5 ఫోర్లు  కొట్టిన రూసో 
పంజాబ్‌ స్కోరు వేగాన్ని పెంచే యత్నం చేశాడు. 
కానీ అవేశ్‌ ఖాన్‌ ఒకే ఓవర్లో  రూసో(13 బంతుల్లో  

22, 5 ఫోర్లు ), శశాంక్‌ (0)ను ఔట్‌ చేయగా 
బెయిర్‌ స్టో (14)ను చాహల్‌ పెవిలియన్‌కు 
పంపాడు. 5-11 ఓవర్ల మధ్య పంజాబ్‌ను రాయల్స్‌ 
బౌలర్లు  కట్టడి చేయడంతో ఆ జట్టు  31 పరుగులే 
చేయగలిగింది. కానీ కెప్టెన్‌ కరన్‌, జితేశ్‌ శర్మ 
(22) పోరాటం పంజాబ్‌ను పోటీలోకి తెచ్చింది. 
ఆఖర్లో  కాస్త ఉత్కంఠ రేగినా కరన్‌, అశుతోష్‌ 
(17 నాటౌట్‌) మెరుపులతో పంజాబ్‌ విజయాన్ని 
పూర్తిచేశారు.
సంక్షిప్త స్కోర్లు . 
రాజస్థా న్‌: 20 ఓవర్లలో 144/9 (పరాగ్‌ 48, 
అశ్విన్‌ 28, కరన్‌ 2/24, హర్షల్‌ 2/28). పంజా 
బ్‌: 18.5 ఓవర్లలో 145/5 (కరన్‌ 63 నాటౌట్‌, 
రూసో 22, అవేశ్‌ 2/28, చాహల్‌ 2/31)

రాయల్స్‌కు ఝలక్‌రాయల్స్‌కు ఝలక్‌

జిందగీ నా మిలేగి దోబారా.. ప్ర తిరోజూ 
ఎంత ఆనందంగా జీవించాలంటే ఇదే 
చివరి రోజు అన్నట్టు గా

జీవితం దేవుడిచ్చిన వరం. కానీ ఆ జీవితం 
విలువను తెలుసుకోలేక... ఎంతో 
మంది చిన్నచిన్న కష్టా లకి తిట్టుకుం టూ 
ఉంటారు. నాది ఒక జీవితమేనా అని 
విమర్శించుకుంటారు. జీవితం 
విలువను తెలుసుకుంటే ఎవరూ అలా 
మాట్లా డారు.

మీ జీవితాన్ని మీరే ప్రేమించాలి... వేరేవారు వచ్చి 
ప్రేమించరు. జీవితాన్ని ప్రేమించే వ్యక్తి చాలా 
ఆనందంగా ఉంటాడని ఎన్నో అధ్యయనాలు చెబు-
తున్నాయి. ఎవరైతే తమ జీవితాన్ని నిత్యం తిట్టు -

కుంటూ ఉంటారో... వారికి ప్రతీ విషయంలోనూ 
అసంతృప్తి ఎదురవుతుంది. అందుకే ముందుగా 
జీవితాన్ని ప్రేమించడం నేర్చుకోండి. మీకున్న 
కష్టా లు, కన్నీళ్లు , సమస్యలు అన్నీ వాటంతట అవే 
మబ్బు తెరల్లా  వీడిపోతాయి.

ప్రపంచవ్యాప్తంగా ఉన్న ఎందరో గొప్పవారు... 
మనిషి జీవితాన్ని ఆనందమయం చేయడానికి 
ఎన్నో మార్గా లను కనిపెట్టా రు. ఆహారపరంగా, 
విహారాల్లో , విజ్ఞానాల్లో   మీకు నచ్చిన విధంగా మీ 
జీవితాన్ని మీరు ఆనందంగా గడపవచ్చు. కొంత-
మందికి నచ్చిన ఆహారాన్ని తింటే ఆనందం, మరి -
కొందరికి కొత్త ప్రదేశాలకు వెళ్లడం సంతోషం, 
ఇంకొందరికి కుటుంబంతో గడపడం ఇష్టం... 
మీకు ఏది ఇష్టమైతే అదే మీ జీవితంలో చేయండి. 

మీకు ఇష్టం లేని పనిని ఆ క్షణమే వదిలేయండి. 
అంతే తప్ప జీవితాన్ని తిట్టుకుం టూ కూర్చోకండి.
జీవితం ఒక అద్భుతమైన వరం. మనిషి పుట్టు కను 
మీకు ఇచ్చినందుకు ఆ దేవునికి కృతజ్ఞతలు 
చెప్పుకోండి. చీమలాగో, పురుగులాగో పుడితే మీ 
పరిస్థితి ఇంకెలా ఉండేదో అర్థం చేసుకోండి. మన 
జీవితంలో గడుస్తున్న ప్రతిరోజూ మన జీవితం 
నుంచి కొంత సమయాన్ని తగ్గిస్తూ ఉంటుంది. 
నిన్న మనతోపాటు నిద్రించిన ఎంతోమంది 
ఈరోజు సజీవంగా లేకపోవచ్చు. అంటే మనకి 
ఈరోజు బోనస్‌గా దొరికిందని చెప్పుకోవాలి.

ఒక్కసారి ఏదైనా ఆసుపత్రిని సందర్శించండి. 
అక్కడ ఆరోగ్యం చెడిపోయి ఎంతో మంది 
రోగులు ఎన్నో ఇబ్బందులు పడుతున్నారో అర్థం 

అవుతుంది. ఒక్కరోజైనా బతికించమని వైద్యులను 
కోరే వారు ఉంటారు. వారితో పోలిస్తే మీరు ఎంత 
అదృష్టవంతులో ఒకసారి తలచుకోండి. జీవితం -
లోని ప్రతి క్షణాన్ని ఎంజాయ్ చేయడం మొదలు 
పెట్టండి. మీరు ఎంత ఆనందంగా ఉండాలంటే... 
అదే మీ చివరి రోజు అన్నంతగా.
ఆనందంగా జీవించాలంటే ఆరోగ్యంగా ఉండాలి. 
ముందుగా ఆరోగ్యాన్ని కాపాడుకోండి. తర్వాత 
ఆనందంగా జీవించడం అదే అలవాటవుతుంది. 
ఎలాంటి అరమరికలు లేని చంటి పిల్లలను చూసి 
ప్రతిరోజూ ఆనందంగా జీవించడం నేర్చుకోండి. 
వారికి రేపటి గురించి బెంగ ఉండదు. ప్రతిక్షణాన్ని 
ఆస్వాదించడమే వారికి తెలుసు. మిమ్మల్ని మీరు 
చంటి పిల్లలతో పోల్చుకోండి. జీవితాన్ని సంపూ-
ర్ణంగా ఆస్వాదించండి.

మీ జీవితాన్ని మీ జీవితాన్ని 
మీరే ప్రే మించాలి...మీరే ప్రే మించాలి...

ఐపీఎల్‌-17లో ప్లే ఆఫ్స్‌ చేరిన 
రాజస్థాన్‌  రాయల్స్‌ టాప్‌-2లో 
నిలిచే అవకాశాన్ని కోల్పోయే 
ప్రమాదంలో పడింది. 
బుధవారం గువహటి వేదికగా 
పంజాబ్‌ కింగ్స్‌తో జరిగిన లో 
స్కోరింగ్‌ థ్రిల్లర్‌లో 5 వికెట్ల  
తేడాతో ఓడిన ఆ జట్టు .. 
వరుసగా నాలుగో ఓటమిని 
మూటగట్టు కుంది. 
బ్యాటింగ్‌లో విఫలమైన ఆ 
జట్టు  బౌలింగ్‌తో స్వల్ప 
లక్ష్యాన్ని కాపాడుకునే 
యత్నం చేసినా పంజాబ్‌ 
సారథి సామ్‌ కరన్‌ ఆల్‌రౌండ్‌ 
షోతో రాయల్స్‌కు 
షాకిచ్చాడు.

కథానాయిక మెహరీన్‌ ఇటీవల ‘ఎగ్‌ఫ్రీజింగ్‌’ (గర్భధారణ కోసం 
అండాలను భద్రపరిచే విధానం) గురించి వివరిస్తూ సోషల్‌ 
మీడియాలో ఓ పోస్ట్‌ పెట్టింది. అయితే ఈ వీడియోపై కొన్ని వె-
బ్‌సైట్లలో తప్పుడు వార్తలు రాశారని, వారు వెంటనే క్షమాపణలు 
చెప్పాలని మెహరీన్‌ డిమాండ్‌ చేసింది. ఆమె మాట్లా డుతూ ‘నేను 
పోస్ట్‌ చేసిన వీడియోను పూర్తిగా అర్థం చేసుకొని వార్తలు రాయాలి. 
ఇలా తప్పుడు సమాచారాన్ని ప్రజలకు చేరవేయడం క్షమించరాని 
నేరం. నేను ధైర్యం చేసి ఎగ్‌ఫ్రీజింగ్‌ అనే విధానం గురించి మాట్లా -

డాను. ఫ్రీజింగ్‌ ఎగ్స్‌ కోసం అమ్మాయిలు గర్భవతులు కావాల్సిన 
అవసరం లేదు. పిల్లలు అప్పుడే వద్దనుకునే వారికి ఈ విధానం 
బాగా ఉపయోగపడుతుంది. ఇలాంటి ప్రాథమిక అంశాల మీద 
అవగాహన లేకుండా ఇష్టా నుసారంగా వార్తలు రాశారు. నేను 
గర్భవతినయ్యానని కూడా ప్రచారం చేశారు. ఇకనైనా తప్పుడు 
వార్తలను తొలగించి వెంటనే క్షమాపణలు చెప్పండి. లేకపోతే 
నేను చట్టపరంగా పోరాడుతా’ అని హెచ్చరించింది. ప్రస్తుతం 
ఆమె కామెంట్స్‌ సోషల్‌మీడియాలో హాట్‌టాపిక్‌గా మారాయి.

‘టాక్సిక్​’ 
లో​ మ‌రో 
న‌టి.? 

‘కేజీఎఫ్‌’ వంటి బ్లా క్ బ‌స్ట‌ర్ త‌ర్వాత కన్నడ స్టా ర్ 
హీరో యష్ చేస్తున్న చిత్రం ‘టాక్సిక్​’. యాశ్ 19గా 

తెరకెక్కనున్న ఈ సినిమాకు జాతీయ అవార్డు  గ్రహీత 
గీతూ మోహన్‌ దాస్‌ దర్శకత్వం వ‌హిస్తుండ‌గా.. కేవీ-
న్‌ఎన్‌ ప్రొడక్షన్స్ నిర్మిస్తుంది. ప్ర‌స్తుతం శ‌ర‌వేగంగా 
షూటింగ్ జ‌రుపుకుంటున్న ఈ చిత్రంలో మొద‌ట 

యశ్​కు జోడీగా సాయిపల్లవి నటించనున్నట్లు  టాక్ 
న‌డిచింది. ఆ త‌ర్వాత ఈ సినిమాలో బాలీవుడ్ స్టా ర్ 
న‌టి కరీనాకపూర్‌  ఎంపికైన‌ట్లు  తెలుస్తుంది. అయితే 

దీనిపై మేక‌ర్స్ ఎటువంటి క్లా రిటీ ఇవ్వ‌లేదు. ఇది-
లావుంటే తాజాగా ఈ మూవీకి సంబంధించి మ‌రో 
వార్త వైర‌ల్ అవుతుంది. ఈ చిత్రంలో బాలీవుడ్ న‌టి 

హ్యూమా ఖురేషీ  కూడా ఎంపిక అయినట్లు  తెలుస్తుం-
ది. ఇప్ప‌టికే ఈ విష‌యంపై హ్యూమా ఖురేషీని సం-
ప్ర‌దించ‌గా.. ఖురేషీ ఒకే చెప్పిన‌ట్లు  టాక్. గ్యాంగ్‌స్టర్‌ 
యాక్షన్‌ డ్రామాగా తెరకెక్కనున్న ఈ సినిమాను వచ్చే 
ఏడాది ఏప్రిల్‌ 10న వరల్డ్‌ వైడ్‌గా విడుదల చేయ‌ను-

న్న‌ట్లు  చిత్ర‌బృందం ఇప్ప‌టికే ప్ర‌క‌టించింది.

క్షమాపణలు చెప్పాల్సిందే!

జూలై 12న 
‘ఇండియన్‌-2’?
కమల్‌హాసన్‌ కథానాయకుడిగా శంకర్‌ దర్శకత్వంలో తెరకెక్కుతున్న 
‘ఇండియన్‌-2’ చిత్రం గురించి ప్రేక్షకులు ఆసక్తిగా ఎదురుచూస్తున్నారు. 
తాజా సమాచారం ప్రకారం ఈ చిత్రాన్ని జూలై 12న పాన్‌ ఇండియా 
స్థా యిలో విడుదల చేయబోతున్నారని తెలిసింది. ఈ విషయమై 
త్వరలో అధికారిక ప్రకటన రానుందని సమాచారం. కమల్‌హాసన్‌ 
కథానాయకుడిగా శంకర్‌ దర్శకత్వంలో 1996లో వచ్చిన సంచలన 
చిత్రం‘ఇండియన్‌’కు సీక్వెల్‌ ఇది. గత మూడేళ్ల నుంచి ఈ సినిమా ఎన్నో 
అవాంతరాలను అధిగమించి షూటింగ్‌ను పూర్తి చేసుకుంది. ప్రస్తుతం 
పోస్ట్‌ ప్రొడక్షన్‌ వర్క్‌ జరుగుతున్నదని, నాణ్యత విషయంలో ఎక్కడా 
రాజీపడకుండా దర్శకుడు శంకర్‌ ఈ చిత్రాన్ని తీర్చిదిద్దా రని మేకర్స్‌ 
చెబుతున్నారు. ఈ సినిమా సమకాలీన రాజకీయ పరిస్థితుల నేపథ్యంలో 
బలమైన సామాజిక సందేశంతో ఆకట్టుకుంటుం దని చిత్ర బృందం 
పేర్కొంది. ఈ చిత్రంలో సిద్ధా ర్థ్‌, కాజల్‌ అగర్వాల్‌, రకుల్‌ప్రీత్‌సింగ్‌, 
ప్రియా భవానీ శంకర్‌, ఎస్‌.జె.సూర్య, బాబీ సింహ తదితరులు ముఖ్య 
పాత్రలను పోషిస్తున్నారు. అనిరుద్‌ రవిచంద్రన్‌ సంగీతాన్నందిస్తున్నారు.

విజయ్‌ 
దేవరకొండ 

జోడీగా…
సినిమాల ఎంపికలో చాలా సెలెక్టివ్‌గా ఉంటుంది అగ్ర కథానాయిక సాయిప-
ల్లవి. కథలో కొత్తదనం ఉంటేనే అంగీకరిస్తుంది. పాత్రలపరంగా కూడా ప్రతి 

చిత్రంలో వైవిధ్యాన్ని ప్రదర్శించాలని ప్రయత్నిస్తుంటుంది. అందుకే ఈ తమిళ 
సోయగానికి స్టార్‌  హీరోలకు ఉన్నంత క్రేజ్‌ ఉంది. ప్రస్తుతం ఈ భామ తెలుగులో 

నాగచైతన్య సరసన ‘తండేల్‌’ చిత్రంలో నటిస్తున్నది. తాజా సమాచారం 
ప్రకారం ఆమె విజయ్‌ దేవరకొండతో జోడీ కట్టబోతున్నదని తెలిసింది. ప్రస్తుతం 
విజయ్‌ దేవరకొండ మూడు చిత్రాలతో బిజీగా ఉన్నారు. దిల్‌ రాజు నిర్మాణంలో 
రవికిరణ్‌ కోలా దర్శకత్వంలో ఓ సినిమా తెరకెక్కుతున్నది. గ్రామీణ నేపథ్యంలో 

యాక్షన్‌ కథాంశమిది. ఇటీవల విజయ్‌ దేవరకొండ జన్మదినం సందర్భంగా 
విడుదల చేసిన ప్రచార చిత్రం అందరిలో ఆసక్తిని రేకెత్తించింది. ఈ సినిమాలో 
సాయిపల్లవిని కథానాయికగా ఎంపిక చేశారని సమాచారం. కథలోని కొత్తద-

నంతో పాటు తన పాత్ర ఛాలెంజింగ్‌గా అనిపించడంతో ఆమె ఈ సినిమాకు ఓకే 
చెప్పిందని అంటున్నారు. అయితే ఈ విషయంలో అధికారిక ప్రకటన రావాల్సి 

ఉంది. ప్రస్తుతం సాయిపల్లవి ‘తండేల్‌’తో పాటు హిందీలో ‘రామాయణ’ 
చిత్రంలో నటిస్తున్న విషయం తెలిసిందే.


